
Тақырыптың  өзектілігі: Түркітілдес  халықтардың  тарихи,  мәдени  және

лингвистикалық  мұраларының  аса  маңыздылығы  лингвистикалық  түркологияның
жалпытеориялық мәселелерін салыстырмалы зерттеулердің осы кезге дейінгі жетістіктері
аясында  қайта  қарап,  түркі  халықтарының  тарихы  мен  мәдениетіне,  түркі  тілдерінің
әрқайсысының тарихы мен  тіліне  қатысты қалыптасқан  еуроцентристік  көзқарастардан
арылуды қажет етеді. ХХІ ғасырдағы түркітану ғылымының алдында тұрған осы айрықша
міндет  шеңберіне  Жобада  көзделетін  қыпшақ  текті  түркілерінің  әрқайсысының  жеке
дербес этнос ретінде қалыптасқанға дейінгі және онан кейінгі ауызекі сөйлеу тілдерінің;
көне  қыпшақ  жазба  жәдігерліктер  тілдерінің;  сондай-ақ  ұлттық  сипаттағы  жаңа  дәуір
жазба  әдеби  тілдерінің  дыбыстық  жүйесін,  грамматикалық  құрылысын,  сөз  қазынасын
«тарих:тіл:мәдениет» ортақтығында зерттеудің біртұтас жүйесін қалыптастыру да енеді.
Нәтижесінде  ғылыми  зерттеудің  жаңа  жүйесіне  негізделген  лингвистикалық
қыпшақтанудың  теориялық-концептуалдық  тұғыры  қаланып,  қыпшақ  салыстырмалы
лексикологиясының  пәндік  негізі  айқындалады.  Бұл  Жобаның  теориялық  тұрғыдағы
жаңашылдығын көрсетеді. 

Түркітану  саласында  ғасырға  жуық  уақыт  үзіліп  қалған  түркі  тілдері  аралық
көптілді  сөздіктер  түзу  тәжірибесіндегі  дәстүр  жалғастығын  жаңғыртып,  қазіргі  түркі
тілдерінің  сөз  байлығын,  әр  тарихи  кезеңдеріндегі  күй-қалпын  заманауи
лексикографиялық  көздерде  фиксациялау  -  ХХІ  ғасырдағы  түркітану  ғылымының
алдында тұрған келелі міндеттердің бірі. Осы орайда Жоба шеңберінде құрастырылатын
үштілді  «Қазақша  -  қарақалпақша  -  башқұртша  сөздіктің»  (көлемі  -  40,5  б.т.)  аналогі
кездеспейді.  Қорыта  айтқанда,  ХХІғ.  түркітану  ғылымы  алдында  тұрған  міндеттермен
Жобада  көзделетін  мақсат-міндеттердің  тікелей  байланысы  Жобаның  жаңашылдығын
және бәсекеге қабілеттілігін танытады. Қыпшақ факторының лингвистикалық аспектісін
ХХІғ.  түркі  әлемі  интеграциясының  тетігі  ретінде  қарастыруға  бағытталған  Жобалар
отандық және әлемдік ғылыми кеңістікте әзірге қолға алына қойған жоқ. 

Тақырыптың мақсаты: ХХІ ғасырдағы түркі әлемі интеграциясының қыпшақтық
факторын  «тарих:тіл:мәдениет»  тоғысында  антропоөзектік  парадигмада  кешенді
зерттеудің жаңа жүйесін қалыптастыру.

Күтілетін және қол жеткізілген нәтижелер:
Түркологиялық  зерттеулердегі  «Этнос  тарихы  және  тіл  тарихы»  мәселесі

зерделенді;  қазіргі  қыпшақ  тілдеріндегі  қыпшақтық  фактордың  белгілері  анықталды;
қазіргі  қазақ,  қарақалпақ,  башқұрт  тілдерінің  тарихи  негіздерінің  түркі  тілдерін
классификациялау  мәселесі  мен  байланысы  айқындалды;  ортағасыр  түркі  жазба
мұраларының зерттелу тарихын зерделеп, заманауи проблемалары айқындалды. 

Зерттеу нәтижелері негізінде қазіргі таңда Scopus базасындағы ғылыми журналда 1
мақала,  шетелдік  ғылыми  басылымда  1  мақала,  ҚР  БҒМ  БҒССҚК  тізбесіндегі
журналдарда 5 мақала жарық көрді.  Қазақстан Республикасында шығарылатын ғылыми
басылымдарда  2  мақала  жарияланды.  Жұмыс  нәтижелері  бойынша  шетелдерде  өткен
халықаралық  конференцияларды  4  баяндама,  Қазақстан  Республикасында  өткен
халықаралық конференцияларда 7 баяндама, республикалық конференцияда 2 баяндама
жасалып,  олар  конференция  материалдарының  жинақтарында   жарық  көрді.  Алдағы
зерттеулерге байланысты жоспарланып отырған жарияланымдар бар.

Сонымен  қатар,  күнтізбелік  жоспарға  сәйкес  2021  жылдың 8-қазанда  Түркістан
қаласында «ХХІ ғасырдағы түркі әлемінің интеграциясы және қыпшақтық фактор» атты
халықаралық on-line конференция ұйымдастырылып өткізіліп, оның материалдары  жарық



көрді. Конференцияға Башқұртстан, Чувашстан, Азербайжан, Қарақалпақстан, Өзбекстан,
Түркия,  Қазақстан  ғалымдары  қатысып,  Көне  кезеңдерден  бастап  қазіргі  жекелеген
қыпшақ  тілдерінің  проблемалары:  Прақыпшақтардың  этнолингвомәдени   тарихының
түйінді мәселелері, түркі өркениетінің әлемдік өресіндегі қыпшақ факторы, Қыпшақ және
оғыз әлемінің тілдік жағдайы,  бүгінгі қыпшақ  тілдерінің лексикографиясы, көне қыпшақ
тілі  мен  қазақ  тілінің  лексика-грамматикалық сабақтастығы  мәселелері  көтеріліп,  жан-
жақты талқыланды. 

«Қазақ-қарақалпақ-башқұрт  тілдерінің  сөздігін»  құрастыру  жұмыстары
жүргізілуде.  Қыпшақ  тілдері  материалдары  негізінде  көптілді  сөздіктер  құрастыру
тәжірибесіне  тарихи-лингвистикалық  сараптама  жасалынып,  қыпшақ
лексикографиясындағы  дәстүр  жалғастығы  жаңғыртылады.  Соған  сай  қыпшақ  тілдері
аралық деңгейдегі  үштілді  «Қазақша - қарақалпақша - башқұртша сөздік» (көлемі  40,5
б.т.) құрастырылып, кітап және электронды сөздік түрінде оқырман назарына ұсынылады. 

Сөздікте  қазақ  тілінің  ұлттық сипатын  танытатын  25 000  бассөз  және  бассөздің
лексика-грамматикалық, мағыналық-мазмұндық, тіркесімдік, қолданымдық әлеуетін ашып
көрсететін  120 000-дай  тілдік  бірлік  (жеке  сөздің  синонимдік  қатары,  сөз  тіркестері,
фразеологизмдер, мақал-мәтелдер т.б.) қамтылады. 

